
Narayanaproktam Gomatisagarasangamatirthamahatmyavarnanam

நாராயணப்ரோக்தம்
கோ³மதீஸாக³ரஸங்க³மதீர்த²மாஹாத்ம்யவர்ணநம்

ஶ்ரீநாராயண உவாச ।
ததோ க³ச்சே²ந்மஹாலக்ஷ்மி! கோ³மத்யுத³தி⁴ஸங்க³மே ।
முக்தித்³வாரம் து தத்ப்ரோக்தம் கலிகாலே ந ஸம்ஶய:॥ 1॥
க³ங்கா³ஸாக³ரஸம்யோகே³ஸிந்து⁴ஸாக³ரஸங்க³மே ।
ப²லம் யத்தல்லப்⁴யதேऽத்ர கோ³மத்யுத³தி⁴ஸங்க³மே ॥ 2॥
பாபம் ப்ரணஶ்யதே ஸ்நாத்வா ஹ்யர்க்⁴யம் த³த்³யாத்³விதா⁴நத: ।
குஶாம்ஶ்ச கரயோர்த்⁴ரு’த்வா நாரிகேலப²லம் ததா²॥ 3॥
அர்க⁴ம் த³த்³யாந்நமஸ்க்ரு’த்ய ஶ்ரீக்ரு’ஷ்ணபரமாத்மநே ।
தீர்த²ராஜ நமஸ்துப்⁴யம் த்ராஹி ஸம்ஸாரஸாக³ராத் ॥ 4॥
ரத்நாகர க்³ரு’ஹாணாऽர்க⁴ம் கோ³மத்யா ஸஹ தே நம: ।
அர்க⁴ம் த³த்வா ஶிகா²ம் ப³த்⁴வா ஸ்ம்ரு’த்வா ச ஜலஶாயிநம் ॥ 5॥
குர்யாத் ஸ்நாநம் ப்ராங்முக²ஶ்ச பித்ரூ’ந் ஸந்தர்பயேத்தத: ।
பித்ரு’ஶ்ராத்³த⁴ம் ததா² க்ரு’த்வா த³த்³யாச்ச த³க்ஷிணாம் ஶுபா⁴ம் ॥ 6॥
ஸுவர்ணம் வாஸஸீ த³த்³யாத் கஞ்சுகோஷ்ணீஷமித்யபி ।
மஹாதா³நாநி த³த்³யாச்ச யதீ³ச்சே²த் க்ஷேமமாத்மந:॥ 7॥
லக்ஷ்ம்யா:ஸஹ ஹரி:ஸாக்ஷாத்³விஷ்ணுர்மே ப்ரீயதாமிதி ।
உக்த்வா த³த்³யாத்³விவிதா⁴நி தா³நாநி போ⁴ஜநாநி ச ॥ 8॥
துலாபுருஷதா³நம் ச குர்யாத்ஸாக³ரஸங்க³மே ।
ஸப்த த்³வீபந்ரு’போ பூ⁴த்வா வைகுண்ட²ம் யாதி மாநவ:॥ 9॥
துலயா தோலயேத் ஸ்வம் ய:ஸுவர்ணரஜதாதி³பி: ⁴ ।
வஸ்த்ரகுங்குமகர்பூரஶர்கராப²லஸத்³ரஸை:॥ 10॥
ஸோऽத்ர போ⁴கா³ந் ஸுகா²ந் பு⁴க்த்வா மோக்ஷம் யாதி ஸுரார்சித: ।

ஸ்வர்ணதா³நம் வாஜபேயம் ஸ்நாநம் கோ³மதிவாரிணி ॥ 11॥
கந்யாதா³நம் பூ⁴மிதா³நம் வித்³யாதா³நம் விதா⁴நத: ।
கோ³மத்யா:ஸங்க³மே குர்யாத் யாதி ப்³ரஹ்மபத³ம் ஹி ஸ:॥ 12॥
ஸ்வர்ணதே⁴நும் க்⁴ரு’ததே⁴நும் திலதே⁴நும் ப்ரதா³ய வை ।
வஸ்த்ராதி³ஶர்கராதே⁴நும் த³த்வா யாதி பரம் பத³ம் ॥ 13॥
யுகா³தி³திதி²முக்²யாஸு பஞ்சகாஸ்வஷ்டகாஸு ச ।
வைத்⁴ரு’தௌ ச வ்யதீபாதே க³ஜச்சா²யாஹ்வயே ததா²॥ 14॥
ஷஷ்ட்²யமைகாத³ஶ்யஷ்டமீத்³வாத³ஶீஶ்ராத்³த⁴ஸத்³வ்ரதே ।
ஸ்நாத்வா நீரநிதௌ⁴ தத்³வத்³கோ³மதீசக்ரதீர்த²யோ:॥ 15॥
கோ³மத்யுத³தி⁴ஸம்யோகே³ஸ்நாத்வா ப்³ரஹ்மபத³ம் லபே⁴த் ।
அமாவாஸ்யாதி³நே ஶ்ராத்³த⁴ம் கார்யம் கோ³மதிஸங்க³மே ॥ 16॥
பக்ஷஶ்ராத்³த⁴க்ரு’தம் புண்யம் தி³நைகேந லபே⁴ஜ்ஜந: ।
ஶ்ரத்³தா⁴ஹீநம் மந்த்ரஹீநம் பாத்ரஹீநமதா²பி வா ॥ 17॥
த்³ரவ்யஹீநம் காலஹீநம் மந ஐகாக்³ர்யவர்ஜிதம் ।
பரிபூர்ணமமாஶ்ராத்³த⁴ம் பித்ரூ’ணாமுத³தௌ⁴ ப⁴வேத் ॥ 18॥
கோ³மதீ கமலா சந்த்³ரபா⁴கா³ ததோ³த³தௌ⁴ வஸேத் ।
க³யாயாம் பிண்ட³தா³நேந ப்ரயாகே³ சாஸ்தி²பாதநாத் ॥ 19॥
அமாயாம் ஶ்ராத்³த⁴தா³நேந ஶாஶ்வதம் புண்யமாப்யதே ।
யதீ³ச்சே²த் ஸர்வதீர்தே²ஷு ஸ்நாநம் வ்ரதத⁴ர: புமாந் ॥ 20॥
ஸ்நாநம் குர்வீத ப⁴க்த்யா வை கோ³மத்யுத³தி⁴ஸங்க³மே ।
அபுத்ரா ம்ரு’தபுத்ரா வா காகவந்த்⁴யா ஸ்ரவத்ஸுதா ॥ 21॥
தோ³ஷை: ப்ரமுச்யதே நாரீ கோ³மத்யுத³தி⁴ஸங்க³மே ।
ஶ்ராத்³த⁴ம் தா³நம் ததா² பித்ரு’தர்பணம் ஜலத³ர்ஶநம் ॥ 22॥
வ்ரதம் ஸ்நாநம் ததா² புண்யம் ஜபோ ஹோமஶ்ச கீர்தநம் ।
ஶாஶ்வதீத்ரு’ப்திக்ரு’த்புண்யம் கோ³மத்யுத³தி⁴ஸங்க³மே ॥ 23॥
மாத்ரு’பக்ஷா: பித்ரு’பக்ஷா ப⁴கி³நீபக்ஷகாஸ்ததா² ।
புத்ரீபக்ஷா: ஶ்வஶ்ரூபக்ஷாஸ்ததா² ஶ்வஶுரபக்ஷகா:॥ 24॥

2 sanskritdocuments.org



நாராயணப்ரோக்தம் கோ³மதீஸாக³ரஸங்க³மதீர்த²மாஹாத்ம்யவர்ணநம்

பித்ரு’ஸ்வஸ்ரு’பக்ஷகா³ஶ்ச ஸ்நுஷாபக்ஷாஸ்ததா² ஜநா: ।
ஸபத்நீபக்ஷகா³ஶ்சாபி ரக்ஷிகாபக்ஷகா³அபி ॥ 25॥
ப்⁴ராத்ரு’ஜாயாபக்ஷகா³ஶ்ச ஸ்வஸ்ரு’புத்ர்யாதி³பக்ஷகா:³ ।
பித்ரு’ப்⁴ராத்ரு’ஸுதாபத்நீப்ரப⁴திபக்ஷகா அபி ॥ 26॥
மித்ரபா³ந்த⁴வப்⁴ரு’த்யாநாம் யேऽபி ஸம்ப³ந்த⁴தா⁴ரகா: ।
ஜந்மாந்தரக³தா யே ச நாரகா: க²நிக³ர்ப⁴கா:³॥ 27॥
தே ஸர்வே ஸம்ஸ்ம்ரு’தா: ஶ்ராத்³தே⁴ கோ³மத்யுத³தி⁴ஸங்க³மே ।
ஸ்நாநே தா³நே ஸம்ஸ்ம்ரு’தாஶ்ச த்ரு’ப்திம் யாந்தி து ஶாஶ்வதீம் ॥ 28॥
ஸர்வபாபை: ப்ரமுச்யந்தே முக்திம் யாந்தி ந ஸம்ஶய: ।
ஶ்ராவணத்³வாத³ஶீயோகே³ஸமப்⁴யர்ச்ய து வாமநம் ॥ 29॥
பரமம் லோகமாப்நோதி ஸ்நாத்வா கோ³மதிஸங்க³மே ।
பீதாம்ப³ரத⁴ரோ பூ⁴த்வா தி³வ்யாப⁴ரக³பூ⁴ஷித:॥ 30॥
சதுர்பு⁴ஜத⁴ரஶ்சைவ வநமாலாவிபூ⁴ஷித: ।
ஸேவ்யமாந:ஸுரஸ்த்ரீபி⁴ர்விமாநக்ரு’தவாஹந:॥ 31॥
ஸம்ஸ்தூயமாந: ரு’ஷிபி: ⁴ ஶ்ரீஹரேரர்சகோ ஜந: ।
கோ³மதீஸங்க³மே பூதோ யாதி விஷ்ணோ: பரம் பத³ம் ॥ 32॥
கோ³மதீஸாக³ரே ஸ்நாத்வா க³ச்சே²த் ஸப்தப்ரகுண்ட³காந் ।
ஸர்வைராராதி⁴த: க்ரு’ஷ்ணோ ஹரிராவிர்ப³பூ⁴வ ஹ ॥ 33॥
ஸஹ லக்ஷ்ம்யா ஹரிம் த்³ரு’ஷ்ட்வா ஸநகாத்³யா மஹர்ஷய: ।
ஸப்தமிஷ்டஜலக³ர்தாந் க்ரு’த்வா ஸிஷிசுரிந்தி³ராம் ॥ 34॥
ததோ லக்ஷ்மீஹ்ரதா³ ஏதே கலௌ தே ருக்மிணீஹ்ரதா:³ ।
ப்⁴ரு’கு³ணா ஸேவிதாஶ்சைதே ப⁴கு³தீர்த²மிதி ஸ்ம்ரு’தம் ॥ 35॥
தத்ர ப்ரக்ஷால்ய சரணௌ ததா²ऽऽசம்ய குஶாँஸ்தத: ।
ஸங்க்³ரு’ஹ்ய ப்ராங்முகோ² பூ⁴த்வாऽர்க⁴ம் க்³ரு’ஹ்ணீத்வாऽக்ஷதாதி³பி: ⁴ ॥ 36॥
ஹஸ்தௌ ச மஸ்தகோபரி ஸமுந்நீய ப²லாதி³பி: ⁴ ।
அர்க⁴ம் தா³தவ்யமேவாத்ர ஹ்ரதே³ ருக்மிணிஸம்ஜ்ஞிதே ॥ 37॥
ஸ்நாநம் குர்யாத்ததோ த்⁴யாத்வா தீர்தா²நி பித்ரு’தே³வதா: ।
தே³வமாநவபித்ரூ’ँஶ்ச ஸந்தர்ப்ய ஹரிபா⁴வத:॥ 38॥

விப்ராநாஹூய ச ஶ்ராத்³த⁴ம் ப்ரகுர்வீத ச ப⁴க்தித: ।
த³க்ஷிணாம் ரஜதம் ஸ்வர்ணே ப²லம் மிஷ்டாந்நமம்ப³ரம் ॥ 39॥
போ⁴ஜநம் சாபி த³ம்பத்யோர்த³த்³யாச்ச பூ⁴ஷணாதி³கம் ।
ஶாடீம் ச கஞ்சுகீம் ஶ்ரேஷ்டா²ம் க⁴ர்க⁴ரீம் கர்படாதி³கம் ॥ 40॥
பித்ரு’பங்க்தீஶ்ச ஸம்பூஜ்ய நாரீஶ்சாந்யா:குமாரிகா: ।
ஸம்பூஜ்ய த³த்³யாத்³ தா³நாநி ருக்மிணீ ப்ரீயதாமிதி ॥ 41॥
வஸதே ச ஸதா³லக்ஷ்மீஸ்தஸ்ய கே³ஹே ந ஸம்ஶய: ।
ஸ்ம்ரு’த்³தி⁴ம் ஸர்வாம் ஸமாப்நோதி லக்ஷ்மீஸ்தஸ்ய ப்ரஸீத³தி ॥ 42॥
ஸப்தஸ்வபி ஹ்ரு’தே³ஷ்வேவ தா³நம் த³த்³யாத் ப்ரு’த²க் ப்ரு’த²க் ।
தத்ஸர்வம் சாऽக்ஷயம் விந்தே³ல்லக்ஷ்மீலோகே ஸுக²ப்ரத³ம் ॥ 43॥
அலக்ஷ்மீர்நஶ்யதி தஸ்ய லக்ஷ்மீர்யஸ்ய ப்ரஸீத³தி ।
பஶுபுத்ரக்³ரு’ஹவாடீக்ஷேத்ரப⁴வநஶாலய:॥ 44॥
ப⁴வந்தி ஸததம் ஶ்ரேஷ்டா²லக்ஷ்மீர்யஸ்ய ப்ரஸீத³தி ।
ஸ்வர்ணாதி³வர்த⁴நம் தஸ்ய லக்ஷ்மீஸ்துஷ்டா து யம் ப்ரதி ॥ 45॥
ஸர்வாந்காமாநவாப்நோதி விஷ்ணுலோகம் ச க³ச்ச²தி ।
ஸப்தஹ்ரதே³ஷு லக்ஷ்ம்யாத்மநாரீணாம் போ⁴ஜநம் வரம் ॥ 46॥
தா³நம் ச பூஜநம் சைவ ஸம்மாநம் பூ⁴ஷணாதி³கம் ।
ஶ‍்ரு’ங்கா³ரம் வாஹநம் யாநம் தே³ஹோபகரணாதி³கம் ॥ 47॥
ப்ரு’த²க் ப்ரு’த²க் ப்ரத³த்³யாத்³வை லக்ஷ்மீர்மே ப்ரீயதாமிதி ।
வஸத்யேவ ஸதா³ கே³ஹே லக்ஷ்மீஸ்தஸ்ய ந ஸம்ஶய:॥ 48॥
ஹீநபா⁴க்³யோ ந ச ப⁴வேந்ந ப⁴வேத்பரயாசக: ।
அக்³ர்யோ ப⁴வதி ஸர்வேஷு ய:ஸ்நாதி ருக்மிணீஹ்ரதே³॥ 49॥
புநராக³மநம் ந ஸ்யாத்³வைகுண்ட²ம் யாதி மாநவ: ।
ஸபத்நீகஶ்சதுர்பு⁴ஜ: ஶாஶ்வதம் ஸுக²மஶ்நுதே ॥ 50॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநேகோ³மதீ-
ஸாக³ரஸங்க³மதீர்த²லக்ஷ்மீஸப்தஹ்ரத³தீர்த²விதா⁴ந-
நிரூபணநாமைகவிம்ஶாதி⁴கத்³விஶததமோऽத்⁴யாய:॥ 221॥

நாராயணப்ரோக்தம் கோ³மதீஸாக³ரஸங்க³மதீர்த²மாஹாத்ம்யவர்ணநம்

இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 221-

அத்⁴யாயாந்தர்க³தம்
நாராயணப்ரோக்தம் கோ³மதீஸாக³ரஸங்க³மதீர்த²மாஹாத்ம்யவர்ணநம் ஸம்பூர்ணம்
।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 221/1-50॥

lakShmInArAyaNIyasaMhitA . khaNDa 1. adhyAya 221/1-50..

